
Abstract: Students’ learning outcomes depend on many  factors  but  scientists and researchers emphasize that “the learning style and teaching methods have a significant impact on the learning outcome”. Therefore, educational institutions and teachers should promote applying active learning methods instead of traditional approaches demanded by the current educational system. This article aims to illustrate some findings of the study using the methodologies of VAK test by O’Brien and learning style test by American Talent and Development Association (ATD) in order to identify the learning styles of students. The study found that 36 % of the respondents were who have visual and kinesthetic styles “V + K”, while 33 % of them shared the three styles visual, auditory and kinesthetic.

Удиртгал
Сурах арга барилын талаарх асуудал нь боловсрол судлалын чиглэлийн эрдэмтэн, судлаачдын дунд анхаарал татсаар ирсэн чухал асуудал бөгөөд чамгүй тооны онол, практикийн судалгаанууд хийгдсэн байдаг. Хүн бүр адил нөхцөлд яг ижил аргаар, ижил үр дүнтэй суралцах боломжгүй юм. Суралцахуй гэдгийг судлагдахууны агуулга дээр танин мэдэхүйн үйл хийх замаар өрнөдөг үйл явц юм хэмээн (Р.Тайлер, 1949) тодорхойлсон байдаг.
Сурах арга барилыг тодорхойлох арга зүйг (1) Хүртэхүйн хэв маяг, (2) Хувь хүний онцлогт тулгуурласан, (3) Когнитив хэв маяг, (4) Мэдээлэл хүлээн авах хэв маяг гэж ерөнхийд нь ангилж үздэг байна. (М.Азжаргал, 2017)
Зарим суралцагч харсан, уншсан зүйлээ хялбар тогтоодог байхад сонсох дасгал, даалгавар, харилцан ярилцах аргад дуртай нэгэн байх нь бий. Үүний учир шалтгааныг суралцагчийн сурах хэв маягтай холбон тайлбарладаг. Тиймээс аливаа хүн өөрийн хувийн онцлог, мэдрэхүйн чадвар, боломжоо зөв ашиглан суралцах нь илүү үр дүнтэй гэдгийг судлаачид онцолж байна.
Судлагдсан байдлын тойм, харьцуулалт
Сурах арга барил гэж юу вэ? Үүнийг судлаачид хэрхэн тайлбарласныг жишээ болгон авч үзвэл:
Хүснэгт-1

	Судлаач, бүтээл
	Тодорхойлолт

	Ж.Даваа “Сурган хүмүүлэх зүй” номонд
	Сурах арга гэдэг нь сурагч юмс үзэгдлийг сурч танин мэдэх зорилгоор хийж буй сэтгэхүйн болон практик үйлдлүүд юм.

	Ш.Ичинхорлоо “Сургалтын онол хэрэглээ” номонд
	Сурах арга бол сурагч ертөнцийн юмс үзэгдлийг сурч танин мэдэх, өөрийн ажил амьдралдаа хэрэгтэй мэдээ мэдээлэл олж авч өөрийн болгон авч эзэмших, шинэ мэдлэг бүтээх онцлог чадвараа хэрэглэх, хянаж үнэлэх зэрэг ухамсартай гүйцэтгэж буй олон төрлийн үйлдлүүд юм гэжээ.



Ф.Вэстер “Бидний бүр багаас хүртэхүйн эрхтнүүд маань хүн бүрт ялгаатай хөгжсөн байдаг бөгөөд сурах хэв маягуудаас багш, сурагцагчдын хамгийн сайн мэддэг нь хүртэхүйн буюу ой тогтоолтын хэв шинжүүд юм” гэжээ. Эдгээр хэв маягийг харгалзан үзснээр сурлагын амжилтыг дээшлүүлэх боломжтой гэдэг үзэл санааг тэрээр анх дэвшүүлжээ. Ийнхүү хүртэхүйн хэв маягийг ерөнхийд нь дараах 3 бүлэгт хуваан авч үзсэн байна. (Frederic Vester, 1975) Тэдгээр нь:
1. Харааны (Visual)
2. Сонсголын (Аuditory)
3. Хөдөлгөөний буюу тактил (Tactile-Kinesthetic)
Сурах арга барилын ангилал болон судлаачдын бүтээлийн харьцуулалт
Хүснэгт-2

	Судлаачийн нэр, бүтээл
	Ангилал
	Сурах арга барилыг тодорхойлоход ашигласан арга

	О.Брайн (O’Brien,1985), “Learning Style Question- naire”
	1. Харж суралцагч
2. Сонсож суралцагч
3. Хийж суралцагч
	30 асуулга бүхий сорилоор бие хүний сурах арга барилыг тодорхойлсон

	ATD /Association for Talent and Development/, “Сурах арга барил сорил”
	1. Бүтээж суралцагч
2. Үнэмшиж суралцагч
3. Ярилцаж суралцагч
4. Судалж суралцагч
	20 асуулга бүхий сорилоор суралцагчийн арга барилыг тодорхойлсон

	Эндрю Д.Кохен, Ребека Л. Оксфорд, Жюли К., “Өөрийнхөө сурах аргыг тодорхойлох нь”
	1. 5 мэдрэхүйгээ хэрхэн ашигладаг вэ?
2. Хэл сурахдаа ямар зарчмыг баримталдаг вэ?
3. Ямарваа мэдээлэлд хэрхэн хариу үзүүлдэг вэ?
	11 хэсэг 110 асуулга бүхий сорилоор хэл сурах арга барилд бие хүний 5 мэдрэхүй нь хэрхэн нөлөөлдөг ямар мэдрэхүйгээ илүү ашиглах нь илүү үр дүнтэй вэ? гэдгийг тодорхойлсон.

	М.Жаргалмаа Б.Цэнд- Аюуш,
“Оюутны сурлагын амжилтанд нөлөөлөх хүчин зүйлсийн судалгаа” ЭШ-ий илтгэл
	1. Экстраверт суралцах хэв маяг
2. Экстраверси суралцах хэв маяг
3. Интроверт суралцах хэв маяг
4. Интуитив суралцах хэв маяг
5. Бодол санаанд тулгуурласан суралцах хэв маяг
6. Мэдрэмжид тулгуурласан суралцах хэв маяг
7. Шүүмжлэлт сэтгэхүйн суралцах хэв маяг
8. Хүртэхүйн суралцах хэв маяг
	9 асуулга бүхий сорилоор оюутны сурлагын амжилтанд нөлөөлөх хүчин зүйлсийг тодорхойлсон.
Сурлагын амжилт бол оюутны бие хүний ба сурах хэрэгцээ, сурах үйл ажиллагааны үнэлгээ, үр дүн, нийгэмд эзлэх байр суурийг тодорхойлж байдаг чухал үзүүлэлт юм. Энэхүү үзүүлэлт хэр зэрэг өндөр байх нь оюутны сэтгэл ханамж, өөрийгөө ухамсарлахад нөлөөлж байгааг тодорхойлсон.

	Cкот Блэйк (Scott Black)
	1. Хэний суралцагч
2. Байгалиас суралцагч
3. Хөгжим болон хэмнэлээр суралцагч
4. Үйл хөдлөлөөр суралцагч
5. Харааны болон орох зайн суралцагч
6. Логик болон математик аргаар суралцагч
7. Хамтарч болон хүмүүстэй харилцаж суралцагч
8. Ганцаарчлан суралцагч
	Харвардын профессор Ховард Гарднерын судалгааг практикт буулгаж, хурууны хээгээр хувь хүний харах, сонсох, үйлдлүүд мэдээллийг хэрхэн хүлээн авч, боловсруулж байгааг тодорхойлсон.

	Peter Honey болон Alan Mumford нар LSQ
	1. Activist Идэвхтэй суралцагч
2. Pragmatist Прагматик суралцагч
3. Reflector Тусгаж суралцагч
4. Theorist Онолоор суралцагч
	Kolb.D.A (1984)-ын боловсруулсан “суралцахуйн мөчлөг”-т тулгуурлан боловсруулсан



О.Брэйны VAК арга болон ATD байгууллагын аргачлалын тухай
О. Брэйний олж тогтоосноор VAK арга буюу сурах арга барилын ялгаатай төрлүүд, тэдгээрийн онцлогийг дараах байдлаар авч үзсэн байна. /Хүснэгт-3/
VAK буюу Харах, Сонсох, Үйлдэх арга барилын онцлог
Хүснэгт-3

	Төрөл
	Онцлог шинж
	Суралцах арга, хэв маяг

	Visual: Харж суралцагч
	Зураг, диаграм, үзүүлбэр, дэлгэцийн материалууд, кино, флип чарт  зэргийг арж  ажиглахийг  илүүд үздэг. Ийм төрлийн хүмүүс “надад үзүүл”,“үүнийг харцгаая” гэх мэт хэллэг хэрэглэдэг ба зааврыг харсны дараа эсвэл эхлээд хэн нэгэн хийхийг харсны дараа үйлдийг хийх чадвартай байдаг.
	Харснаа мартдаггүй
Ажил болон эргэн тойрноо цэвэрлээд элдэв зүйлд сатаарахгүй байх дуртай
Цонх болон хаалганаас холдож элдэв чимээ, шуугианаас зайлсхийдэг
Сайн боловсруулсан материал ашигладаг Харж цээжилнэ. Карт зэргийг ашигладаг Зургийг өөр байдлаар хардаг.
Хоосон зайд өөр зүйлсийг дүрслэн боддог Тэмдэглэл ашигладаг
Тэмдэглэлээ тодруулан доогуур нь зурах мэт аргыг ашиглан тогтоодог.
Ямарваа нэгэн асуудлыг шийдэхдээ хангалттай хугацааг бий болгодог
Анги болон группийн ажилд идэвхтэй оролцдог.

	Auditory: Сонсож суралцагч
	Мэдээллийг	сонсох	замаар хөрвүүлэхийг илүүд үздэг хүмүүс байдаг: өөрийн болон бусдын хэлсэн үг, дуу, дохио, чимээ. Ийм хүмүүс “надад хэл,”“үүнийг дахин ярилцъя” гэх мэт үг хэллэг хэрэглэдэг ба шинэ даалгаврыг экспертүүдээс сонссон зааврын дагуу хийх чадвартай байдаг. Утсаар заавар авахдаа дуртай байдаг ба сонссон дууныхаа үг бүрийг санаж байдаг хүмүүс юм.
	Дуу чимээнээс холдоно
Анги дотор дуу чимээ орж болох газар буюу цонх хаалганаас хол суух
Мэдээллээ дахин давтаж амандаа үглэнэ Лекц болон сургалтандаа тогтмол хамрагдана
Бусад сурагч болон багш нартай ярилцаж өөрийн бодлоо хуваалцана
Хичээл дээр дуу хураагаар ашиглан тогтоох
Олон дахин давтаж өөрийгөө урамшуулж түүндээ итгэлтэй болох
Шалгалтын зааврыг унших эсвэл уншуулах Жижиг зүйлс дээр илүү анхаарал хандуулна Өөрийн тэмдэглэлээ чанга унших
Хуучин шалгалтын материал зэргийг ашиглах

	Haptic or Kinesthes- tic:Хүртэж, мэдрэх буюу хийж суралцагч
	Хүрэх, мэдрэх, барих, биеэр хийх, турших зэрэг биеэр хийх зүйлд дуртай байдаг. Ийм хүмүүс “би хийж үзье,”“ямар санагдав” гэх мэт үг хэрэглэдэг ба шинэ даалгаврыг хийж үзэн дахин оролдож сайжруулан хийж хийх явцдаа суралцдаг. Тэд туршилтад дуртай ба зааврыг хэзээ ч түрүүлж хардаггүй.
	Лекц зэргийг товч бөгөөд тодорхой байлгана Харилцан ярианд идэвхтэй оролцох
Өөрийн таван мэдрэхүйг ашиглах Биеийн хэлийг ашиглах
Мэдээллийг шат дараалалтайгаар сурах
Лаборатори, дадлага гэх мэт зүйлс дээр очиж жинхэнэ амьдрал дээл сурах
Зааврыг товч тодорхой болгох
Сонсож болдог сурах материал ашиглах Шалгалтанд орж байгаа юм шиг бэлдэх Бусдад зааж өгөх
Хариултыг параграф эсвэл эссэ маягаар бичих


Энэхүү судалгааны хүрээнд О.Брэйны аргыг ашиглахаас гадна ATD байгууллагын хөгжүүлсэн “Сурах арга барилын сорил”-ыг хамтад нь ашигласан. АНУ-ын Талант хөгжлийн холбоо (ATD-Association for Talent and Development) нь Олон улсад үйл ажиллагаагаа явуулдаг ажлын байран дээрх авъяас чадварыг хөгжүүлэх зорилго бүхий ашгийн бус сургалт, хөгжлийн нэр хүндтэй томоохон байгууллага бөгөөд тэдний экспертүүдийн зүгээс сурах арга барилыг дараах байдлааар 4 ангилж, сурах арга барилыг тодорхойлох сорилыг боловсруулсан байна.

ATD байгууллагийн “Сурах арга барил”-ын ангилал, онцлог (ATD-BFA, 2018)
Хүснэгт-4

	Хэв маяг
	Онцлог шинж
	Сурах арга барил

	Бүтээж суралцах
	Сурахын тулд ямар нэг зүйлийг бий болгож бүтээдэг. Өөрөөр хэлбэл хичээл, сургалт, шинэ ойлголтыг бүгдийг тэмдэглэж авдаг, гэхдээ дахиж өөрөө эргэж харж цэгцлэх хүртэл бүрэн ойлгоогүй байдаг. Алхам, процессыг өөрийнхөөрөө зурагладаг. Зугаатай зүйл ургуулан ярих байдлаар суралцаж мэдээллийг боловсруулж нэгтгэдэг. Иймэрхүү байдлаар олон удаа шинэ санаа олж авдаг.
· Гол хариултыг өөрөө бодож олох, ойлгох
· Чухал санаануудыг өөрийнхөө үгээр тэмдэглэж авах дуртай
· Ойлгохгүй бол бүтээлч байдлаар (хялбар биш) асуулт асуух
· Энгийн асуултуудын хариуг өөрийнхөө төсөөллөөр олох, асуултанд хариулах
· Өөрийнхөөрөө ажиллаж үр дүнг бий болгох байдлаар илүү сайн суралцдаг.
	Бүтээх, Бусдад үзүүлэх, Асуултанд хариулах, Хоосон зайд тохирох үгийг бөглөх маягийн дасгал ажиллах

	Үнэмшиж суралцагч
	Багшийн зааврыг юм уу хэн нэгний хийж байгааг эхэлж ажиглаад, дараа нь түүний дагуу өөрөө хийж үздэг. Бүрэн эзэмших хүртэл дахин дахин дадлага хийж үзнэ. Хэрэг болохгүй байж магадгүй гэсэн онолыг судлах дургуй. Зөвхөн амьдралд хэрэгжиж байгаа нь харагдсан (практикал) зүйлст дуртай.
· Хичээл хаанаа явж байгаа нь тодорхой ойлгомжтой хөлтөлбөртэй, зохион байгуулалт сайн байвал
· Агуулга, уялдаа, бүтэц нь тодорхой гарын авлага, эсвэл нэгтгэсэн хуудастай байвал
· Өөрөө чадахааргүй байсан зүйлсийг яагаад хэрхэн гэдгийг тайлбарлаж өгч байвал дуртай
· Сургалтын үеэр зааж буй процессын алхам бүрийг заавал тэмдэглэж авах
· Эхлээд тайлбарлуулаад дараа нь өөрөө хийж үзэх байдлаар илүү сайн сурацдаг.
	Дэс дараа, Практикал байх, Хүлээлтийг хангах, Өөрт нь хэрэгжихүйц байх, Нэгтгэж дүгнэсэн хуудас

	Ярилцаж суралцагч
	Хэн нэгэн, өөртэйгөө, нохой муур, судалж буй материалтай ч хамаагүй ярилцах байдлаар ойлголтоо цэгцэлдэг. Чанга ярьж байвал гол мэдээлэл, асуудлуудыг боловсруулах процесс явагдаж байна гэсэн үг. Бусдын ярьж байгааг сонсож ойлгож байгаа ч өөрөө ярьсан нь илүү дээр байдаг.
· Өөрийг нь яриулах, сонсох боломжтой байвал дуртай.
· Хэн нэгэнтэй (эсвэл багаар) сэдвийн гол санаа, түлхүүр ойлголтуудыг хэлэлцэх
· Асуултанд өөрийн ойлгосноор, өөрийн үгээр хариулах
· Бусдаас асуулт асуух байдлаар илүү сайн суралцдаг
	Ярих, Хэлэлцэх, Асуулт асуух

	С у д а л ж суралцагч
	Өөрийн арга барилаар бүгдийг бататгаж судлахыг хүсдэг. Эхлээд уншиж, судлах, шалгаж бүтэн ойлгож байж дараа нь хэн нэгэнтэй тэр тухай (итгэлтэй) ярилцдаг. Гэхдээ том дүр зургаар нь харж, шаардлагатай зүйлсийг уншиж судлах хүртэл өөрийгөө мэддэг гэж тооцохгүй, тэр талаар ам нээхгүй.
· Эх сурвалжууд тодорхой, гарын авлага, материал байвал дуртай
· Судалж унших, шалгаж нягтлах
· Хэсэг мэдээлийг мэдлэг болгон хуримтлуулсны дараа жижиг багт хэлэлцүүлэг үүсгэж ярилцах
· Санал дэвшүүлсэн асуултанд хариулах, санал гаргах зорилгоор хэлэлцэх
· Дүгнэх, төгсгөлийн хэсгийн хэлэлцүүлэгт оролцож өөрийн ойлголт өөрийн ойлголт сурхан зүйлсийг бататгахаар илүү сайн суралцдаг.
	Унших, Мэтгэлцэх, Хэлэлцэх, Том ойлгох



Хоёр. СУДАЛГААНЫ ҮР ДҮН

VAК аргачлалаар оюутнуудын сурах арга барилыг тодорхойлсон үр дүн
Хамрах хүрээ ба хязгаарлалт: Менежментийн үндэс хичээл судалж байгаа (1 фоток/бүлэг) оюутнуудыг хамруулан судалгаа явуулсан болно.
Судалгаанд хаврын улиралд “Менежментийн үндэс” хичээлийг судалж байгаа оюутнуудын төлөөллийг хамруулсан ба тэднийг нас, хүйс болон суралцаж буй түвшин нь дараах байдалтай байв.
Хүснэгт-5.

	Нас
	Тоо
	Хувь
	Хүйс
	Тоо
	Хувь
	Түвшин
	Тоо
	Хувь

	18 хүртэл
	52
	41.6
	Эр
	70
	56.0
	1-түвшин
	70
	56.0

	19-21 нас
	69
	55.2
	Эм
	47
	37.6
	2-түвшин
	47
	37.6

	21-24 нас
	4
	3.2
	Нийт
	8
	6.4
	3-түвшин
	8
	6.4

	Нийт
	125
	100.0
	
	125
	100.0
	Нийт
	125
	100.0


Судалгаанд хамрагдсан оюутнуудын 56 хувь нь ерөнхий суурь буюу I түвшинд, 38 орчим хувь нь II түвшинд суралцаж буй оюутнууд байна.
Энэхүү судалгааны найдвартай байдлын шинжилгээг хийж үзэхэд зохих шаардлагыг хангаж байв.
	Reliability Statistics

	Cronbach’s Alpha
	N of Items
	Sig

	.690
	31
	0.000


О.Брэйны “VAK” аргачлалаар оюутны сурах арга барилыг тодорхойлохдоо нийт 3 хэсэгтэй, 30 асуулга бүхий сорил ашигласан бөгөөд судалгааны үр дүн дараах байдалтай байна.
/Диаграмм-1/
Диаграмм.1

Дээрх диаграмаас харахад 36 хувь нь V+K буюу харах, үйл хөдлөлөөр сурах аргаар, 33 хувь нь VAK” буюу харах, сонсох, хийж суралцах арга барилтай байв. Эндээс үзэхэд оюутнууд аливаа зүйлийг сурахдаа харж, хийж үзэх, турших аргыг илүүд үздэг нь харагдаж байна. Мөн дан ганц сурах арга барил давамгайлсан оюутнууд цөөн хувийг эзэлж байсан ч үйл хөдлөлөөр сурах арга барилтай нь 10% байхад зөвхөн сонсох арга барилыг илүүд үздэг оюутнууд 7%-ийг л эзэлж байсан.

(V+K) сурах арга барилтай оюутнуудад зураг, диаграм, үзүүлэн, видео бичлэг, кино, флип чарт зэрэг хэрэгслүүдийг ашиглан явуулж буй хичээлд илүү анхаарал хандуулах бөгөөд тухайн зүйлийг өөрсдөөр нь хийлгэх, туршуулах, дүрд тоглуулах замаар сургалтыг зохион байгуулбал илүү үр дүнтэй болно.
Мөн судалгаанд оролцогчдын 33 хувь нь аль ч аргаар сурах арга барилтай байна гэдэг нь тэдний хувьд давуу тал гэж үзэж болох юм. Өөрөөр хэлбэл эдгээр оюутнуудын хувьд ямар ч нөхцөлд, аль ч арга барилаар суралцаж чаддаг гэсэн үг.
ATD-гийн аргачлалаар авсан “Сурах арга барил” сорилын үр дүн
ATD /Association for Talent and Development/ байгууллаггын экспертүүдийн боловсруулсан 20 асуулга бүхий сорилоор авсан судалгааны үр дүн дараах байдалтай гарсан. /диаграмм-2/
Диаграмм.2

Энэхүү сорилоор нийт судалгаанд хамрагдагсдын дийлэнх хэсэг буюу
48 хувь нь ярилцаж суралцагч байсан бол 28 хувь бүтээж суралцах арга барилтай байв.  Иймд ярилцаж сурах арга барилтай оюутнуудын хувьд өөрийг нь яриулах, хэлэлцүүлэг өрнүүлэх, асуулт асуух хариултыг нь сонсох зэргээр аливаа мэдээллийг хүлээн авч, суралцах арга барилыг илүүд үздэг онцлогтой байна.


Энэ сорилын үр дүнг гаргахад судалгаанд хамрагдсан хүн бүрийн хувьд дээрх 4 арга барилд хамаарах оноонуудыг /аргачлал дахь түлхүүрийн тусламжтайгаар/ тооцон гаргаж, координатад байрлуулан харгалзах цэгүүдийг доорх байдлаар холбон дүрсэлдэг. Тухайлбал доорх 2 суралцагчийн жишээнээс харахад нэг нь бүтээж суралцах арга барилтай бол нөгөө нь ярилцаж суралцах арга барилаар ажилладаг болохыг харж болно.
[image: ][image: ]

Судалгааны үр дүнд хийсэн зарим шинжилгээ
Суралцагчдаас авсан дээрх 2 төрлийн суралцах арга барилын сорилын өгөгдөл мэдээлэлд харьцуулсан шинжилгээ хийж үзэхэд дараах үр дүн гарсан.



II. ATD Сурах арга барил

Хүснэгт-6


	
	Бүтээж суралцагч
	Үнэмшиж суралцагч
	Ярилцаж суралцагч
	Судалж суралцагч
	Нийт

	I. VAK Суралцах арга барил
	Visual
	1
	1
	6
	1
	9

	
	Auditory
	0
	1
	1
	1
	3

	
	Kinesthetic
	3
	1
	5
	3
	12

	
	V+A
	2
	0
	3
	0
	5

	
	V+K
	15
	7
	19
	4
	45

	
	A+K
	4
	2
	3
	0
	9

	
	VAК
	10
	5
	23
	4
	42


Нийт	35	17	60	13	125
Харьцуулалтаас харахад бүтээж, ярилцах болон “V+K” (харах+үйлдэх), “VAK” (харах+ сонсох+үйлдэх) буюу хосолсон арга барилтай оюутнууд дийлэнх хувийг эзэлж байна. Тодруулбал “Бүтээж суралцах” арга барилтай гэж гарсан оюутнуудын хувьд V+K буюу харж, үйлдэж суралцах болон VAK /хосолсон/ арга барилаар суралцдаг нь дийлэнх хэсгийг эзэлж байв. Мөн “Ярилцаж суралцах” арга барилтай оюутнуудын дийлэнх нь VAK болон V+K хэв маягаар суралцдаг болохыг харж болно. Эндээс ерөнхийд нь дүгнэхэд суралцах арга барилын хосолсон хэлбэрийг илүүд үздэг оюутнууд маань “Бүтээж” болон “Ярилцаж” сурах арга барилтай байна гэж хэлж болохоор байгаа юм.
(ATD)-ийн боловсруулсан сорилоор бүтээж суралцах арга барилтай оюутнуудыг О.Брэйны VAК аргачлалтай харьцуулсныг дараах диаграммаар харууллаа.
Диаграмм-3

Бүтээж суралцах арга барилтай оюутан нь харах, үйлдэх(V+K) аргатай илүү нийцэж байна. Тэдний хувьд аливаа зүйлийг харуулж болон биеэр нь хийлгэх, өөрөөр нь дүгнэлт гаргуулж яриулах боломжийг олгох замаар суралцахад илүү дуртай байдаг байна.
О.Брэйны VAК аргачлалтай харьцуулсан диаграммыг харвал дараах байдалтай байна.

Диаграмм-4

Ярилцаж суралцах арга барилтай оюутан (VAK) буюу харах, сонсох, үйлдэх бүхий л арга барилаар суралцагч байж чадаж байна. Тэдний хувьд үзүүлэн таниулах хэрэгсэл ашиглах, нүдээр нь харуулж түүнийгээ тайлбарлах, асуултанд хариулах боломжийг олгох нь илүү үр дүнтэй байна гэсэн үг. Ийм төрлийн суралцагч нь сайн суралцагч учир та ямар ч аргаар суралцсан аливааг хурдан ойлгох чадвартай байна гэж дүгнэж болно.
Дүгнэлт
Судалгааныхаа үр дүнд дараах гол дүгнэлтүүдийг хийж байна.
· Манай судалгаанд хамрагдсан оюутнуудын хувьд аль нэг шинж илүү давамгайлсан сурах арга барилтай оюутнууд маш цөөн байсан буюу VAK арга барилтай суралцагч нар ихэнх хувийг эзэлж байгаа нь тэдэнд аль ч арга барилаар суралцах давуу байна гэж үзэж болохоор байна
· Хүйсийн ялгаатай байдал сурах арга барилд нөлөөлөхгүй байсан бол VAК хэв маяг бүхий оюутнуудын хувьд бүтээж суралцагч байх хэв шинж илүү ажиглагдсан
· Сурах арга барилыг тодорхойлсноор оюутнуудын хувьд өөрт тохирох орчин, арга хэрэгслийг сонгон илүү үр бүтээлтэй суралцах боломжтой бөгөөд энэ нь сурлагын амжилтад нь ч эерэг нөлөө үзүүлэх боломжтой юм
· Суралцагчид харилцан ярилцах, хэлэлцүүлэг өрнүүлэх үзүүлэн таниулах материал / график, схем, диаграмм зэрэг зураг дүрслэл бүхий/ хэрэглэгдэхүүд ашиглах, асуулт асууж мэдлэгийг нь бататгах, чөлөөт сэтгэлгээг дэмжих, видео материал үзүүлэх, дүрд тоглуулах, оролцуулах, туршилт хийлгэх зэргээр практик дадлагад төвлөрсөн хэлбэрийг илүүд үзэхээр байна.
· Багш нарын хувьд оюутнуудынхаа сурах арга барилын онцлогийг тандан судалж, сургалтын идэвхтэй аргуудыг оновчтой сонгох, илүү бүтээлч байдлыг хөгжүүлэхэд чиглэсэн байдлаар сургалтын үйл ажиллагааг удирдан явуулах хэрэгцээ шаардлага байгааг энэхүү тандах судалгаа харуулж байна.

